
Human Rights

Commission
Te Kahui Tika Tangata



Fefē e Maveheaga he UN mae tau Tonuhiaaga he Tagata Moui Kafokia?
Ko e Maveheaga he United Nations, ko e ‘Maveheaga Moui Kafokia’, ke puipui e tau tonuhiaaga he tau tagata moui kafokia. 

Heigoa e tonuhiaaga he tagata? 

Ko e tau mena ha nai kua lata ke moua he tau tagata oti – ke fakatatai e tau tufaaga moua, mo e tau tutuaga fakatagata. Ko e tau fakaholoaga he fakatufono he kautu ke lauia ai e tau tagata oti. Ko e tau tonuhiaaga ke moua he tau tagata oti:be safe and protected from hurt

· e puipuiaga ke ua haofia e moui

· fifili e tau mena ne manako ki ai

· moua e moui hagahaga-mitaki

· fai fakafetuiaga ke he maaga 
kua nofo mau ai.
Heigoa e Maveheaga Moui Kafokia?
Ko e lalolagi katoa, nakai tatai e tau levekiaga he tau momoui he tau tagata moui kafokia. Kakano ha ia ne kua taute ai e Maveheaga Moui Kafokia nei. Ke kitia fakamahino e tau tonuhiaaga ma lautolu e tau tagata moui kafokia.
Nakai fai mena fōu ne lafi ki luga mae tau moui kafokia. Ko e peehiaga, kua tatai ni ha lautolu a tau tonuhiaaga mo tautolu oti. Ke iloa he tau fakatufono he kautu ke utakehe e tau mena fakalavelave ke maeke ke moua e lautolu e tau tonuhiaga.  
Ne fakatu he United Nations General Assembly e Maveheaga Moui Kafokia ia Tisema 2006. Ko e kakano ke fakaholo hake mo e puipui, e tonuhiaaga he tau tagata moui kafokia, ke fakaholo ki mua ha lautolu a tau tutūaga ko e tau tagata momoui.  
Tokologa e tau fakatufono he tau kautu, mo Niu Silani foki, kua fakamau fakamooli ke muitua ke he maveheaga nei.  

Ko hai e tau tagata moui kafokia?
Mailoga ai he maveheaga nei a lautolu oti ne kua lauia he tau “kafokia e tau tino, tau loto manamanatu, poke loto matala.” Ha kua moua he tau kafokia, mo e fakaehiehi he tau tagata, nakai mukamuka ia lautolu ke fakafetui ke he tau gahua faka-maaga tuga e tau tagata tino malolo.
Kehekehe e tau tagata oti. Kua fakamau he maveheaga nei ke fakalilfu e tau fekehekeheaki, mo e ke talia poke manatu foki a lautolu ko e tagata moui kafokia.  
Ka fakanimo e tau moui kafokia, to galo ai mo e maaga. Ka leveki mo e fakatautonu to eke foki a lautolu mo tau tagata aoga ke he tau maaga kua nonofo ai.  
Aoga fefē e maveheaga nei ma Niu Silani?
Fakamooli e Niu Silani e mavaheaga nei ia Sepetema 2008. Kua tonuhia ni ke he ha tautolu a Fakatufono ke muitua (ke fakagahua), ke moua he tau tagata moui kafokia e tau tonuhiaga tuga ni mo tautolu.
Hogofulu ma fitu e pasene he tau tagata moui kafokia i Niu Silani, ko e tokologa pihia ne kua fa nimo ke fakatautonu. Nakai katoatoa e tau fakaakoaga, poke moua gahua, poke fakafetui ke he tau toloaga. Amanaki ke fai kehe ha ko e maveheaga nei.  
Talahau pehē e Maveheaga Moui Kafokia?
Ko e maveheaga ke puipui e tau tonuhiaga ke moui, fakatufono, moua tupe, fakafetui mo e tau aga fakamotu he tau tagata moui kafokia. Ke fakamooli he Fakatufono e tau tonuhiaga he tuaga ko e tagata moui. To mui mai ai e tau tonuhiaaga ke he tau puhala moua tupe, moui fiafia mo e tau aga fakamotu.
Poaki he maveheaga ke he tau fakatufono e tau fakailoaaga ke fakamooli e tau tonuhiaaga he tau tagata moui kafokia. Fakatonu ke moua e tau lagomatai, malolo tino, fakaakoaga, mo e falu lagomatai, tuga e tau puhala o fano, poke tau tohi mukamuaka ke totou.   
Fakamahino mai he maveheaga:
Tonuhia ke moui mo e fakatufono 

· tonuhia ke moua e moui

· puipuiaga neke pakia mo e moua lagomatai

· fakatatai ke he tau matafakatufono 

· moua e fakafiliaga tonu

· ha ha i ai e fakaatāaga mo e moui mafola he tagata

· mamao mo e tau eke fakakelea, fakamamahi poke tau fakahala fakaehiehi.

· puipui mo e ua fakatupa, keli poke fakavihia

· puipui e lilifu he moui he tagata

· fakaatā ke fai fano mo e iloa ko e tagata he kautu

· ke maeke ke nofo tokotaha mo e totou ke he maaga

· atāina ke maeke ke fai fano

· atāina ke vagahau moe fakakite e manatu mo e moua tala

· puipuiaga ka ai loto ke fakakite
· fakalilifu he kaina mo e magafaoa

· fakafitā ke he maaga mo e moui fakatufono.

Moua tupe, fakafetui mo e aga-fakamotu 

· tau fakaakoaga

· malolo tino

· liu fakagahua e tino mo e takeleaga 

· gahua

· kia hagahaga mitaki e nofoaga mo e levekiaga he moui

· fakafetui ke he maaga, tau fakafiafiaaga, mo e faofao tino.
Fakaaoga fefē e Niu Silani e maveheaga nei?
Pehē e Maveheaga, kua lata ni ke fai faahi gahua pauaki e fakatufono ke fakaholo e tau mena nei. I Niu Silani, lagoia ke he matakau Komiti he Minisitā, kae lagomatai ki ai e Ofisa Fakatonutonu Fekau ma e tau moui kafokia.  
Pauaki ke hataki tumau e fakatufono he tau kautu ke he UN. Fakafano e hataki fakamua ka molea e ua e tau he fakamooli ai e maveheaga. Molea e fā e tau to liu ke fai hataki foki. Hataki fakamua ha Niu Silani ne fakafano he tau 2011.

Heigoa e gahua he Komisina mae tau?

Mailoga he UN ko e Komisina e matakau hukui tutokotaha ha Niu Silani mae tau tonuhia fakatagata. Koe gahua he Komisina ke omoi, puipui mo e leveki e tau tonuhia mae tau tagata oti he kautu Niu Silani. 
Mailoga he Komisina koe tau moui kafokia ne nakai hagahaga mitaki e tau tutūaga ke he motu Niu Silani. Taha matapatu gahua ke lagaki hake ha lautolu a tau tonuhiaaga.
Ko e ha kautu ne fakamooli e Maveheaga, ke fakatu e tau kumikumiaga tutokotaha kehe mai he fakatufono. I Niu Silani nei, ko e Komisina, Ofisa he Omoputisimene, mo e tau matakau he tau momoui kafokia ke matutaki atu ke he tau faholoaga he Disbility Convention Coalition.  
To fai hataki kehe ni e Komisina, mai he fakatufono, ke taatu ke he UN, hagaao ia ke he tau puhala ne kua fakagahua ai e maveheaga ki Niu Silani. Ataina foki e tau matakau he tau moui kafokia ke fai hataki ke he UN.
Heigoa haaku ke taute?
Pehe e Maveheaga ke fakaaoga e tau moui kafokia mo e tau matakau leveki ke fakagahua e tau fakaholoaga nei. 


Maeke ia koe ke lagomatai:
· ke fakakite ke he tau tagata e kakano tonu he maveheaga

· fakakite e haau a tau manatu ke he fakatufono

· hokotaki ke he Komisina e tau mena ne moua poke nakai moua he tau tonuhia haau

· hokotaki ke he Komisina e tau mena kua hepe 

· lagomatai ke he tau tohi hataki ke fakafano atu ke he UN.

Moua e au ki fe e taha lagaki he Maveheaga Moui Kafokia?
Tau fakamauaga oti mo e falu talahauaga kūkū he maveheaga kua taofi ai ke he tau lipine taofi leo, Braile, vagahau Palagi loa, ku, Easy Read, te reo Māori, Māori Easy Read, New Zealand Sign Language, mo e falu vagahau he Pasifika. Ha ha i ai foki e fakamaamaaga kū mae tau fanau. 

Moua e tau koloa oti nei ke he potaaga kupega he Human Rights Commission:
http://www.hrc.co.nz/disabilityconvention
Human Rights Commission 

www.hrc.co.nz 
Telefoni:  0800 496 877 (ai fai totogi)
Fekese: 09 377 3593
Imeli: infoline@hrc.co.nz (kumikumiaga fia iloa)
TXT: 0210 236 4253
Fai tagata fakahokohoko e Language Line mo e New Zealand Sign Language.

